En Sulat ni
SANTIAGO

Paliwanag Tungkul ten Libru

En Sulat ni Santiago ay bilin hidi ten “pinili
hidi nen Diyos ten iba-iba a bansa.” Makpal en
panghalimbawaan a ginamit nen ndngsulat ti iyad
tanni mesaysay en bilin hidi tungkul ten karunun-
gan sakay giyya ten tama a ugali sakay ararikad
nen essa a Cristiano. Insaysay ten pamamag-itan
nen pananaw nen essa a mannampalataya en iba-
iba a bagay kona ten kayamanan sakay kahira-
pan, pagtoksu, maganda a ugali, tehud a panigan,
pannampalataya sakay ararikad, en paggamit ten
dila, karunungan, pagdima, kahambugan sakay
pagpakababa, paghatul ten kaparehu a tolay, katiya-
gaan sakay pagdasal.

Pinahalagaan na ti sulatid a iddi en gamet a
tehud a pannampalataya ten pangtupad ten reli-
hiyon a Cristiano.

11yéad a sulat ay gubwat kanni Santiago a taga-
pagserbi nen Diyos sakay nen Panginoon tam a ti
Jesu-Cristo.

Makkumustadk dikomoy a atanan a tolay nen
Diyos a nekalat ti munduwiday.

En Pdnnampalataya sakay Karunungan

2 Kdakkapatkaka ku hidi, magsaya kam ni
demattan kam ni dnyaman a kalasi ni pagsubulk,

3 gapu tukoy moy ddn a ni malampasan nen
pannampalataya moy en pagsubuk ay maghunga
iyad ti katatagan.

4Dapat kam a magpakatatag a hanggan ten kat-
apusan tanni magin kompletu kam, awan magku-
lang ti anyaman.

5> Ni mangailangan kam ti karunungan ay
maggid kam ten Diyos ta dtdenan na kam. En
Diyos ay masaya a mangatad ten bawat maggid.

6 Peru ni maggid kam ten Diyos ay dapat kam a
maniwala a iyatdd na en agidan moy sakay dyan
kam magduda. Gapu en magduda ay kuman a en
tagmak ten diget a ipadpad nen paras.

78 En tolay a kona haud a magduwwa-duwwa
tl paggisipan ay awan dapat a umasa a iyatad nen
Panginoon en agidan na.

En Pubri hidi sakay en Mdgkayaman hidi

9 Sikam a mdnnampalataya hidi a pubri, dapat
kam a magsaya ni itaas kam nen Diyos.

10 Kona bi ten mdagkayaman hidi a
mdannampalataya, dapat kam a magsaya ni ibaba
kam nen Diyos. Gapu en kayamanan ti lutaiday
ay kuman a en bulaklak nen lamon a malanas

11 ni makagkag ten masinggit a sinag. Maragrag
en bulaklak na sakay masida en ganda na. Kona
labi hud en kakkasida nen mayaman mentras a
magpaposposan ten kayamanan na.

En Pagsubuk sakay Toksu

12Pinagpala en matapat hidi ten pdnnampalataya
di maski ni magdanas hidi ti pagsubuk, gapu ni
malampasan di dan en pagsubuk ay matanggap di
a bilang piremyu en biyag a impangaku nen Diyos
ten atanan a magmahal dikona.

13 Ni en essa a tolay ay natoksu ay dyan na
kagiyan a, “Tinoksuwdk nen Diyos.” Gapu en
Diyos ay awan matoksu nen madukas sakay awan
na bi toksuwan en deyaman para magkasala.

14 Matoksu en tolay ni sunuddn na en
magkadukas a kagustuwan nen baggi na.

15 Kapag ni tinumubu en madukas a kagus-
tuwan ten pusu nen tolay, ay magbunga iyad ti
kasalanan. Nilumagu en kasalanan ay maghunga
iyad ti kamatayan.

16 Mahal ku hidi a kdakkapatkaka dyan kam
paloloku.

17 Atanan a mdagkaganda a kaluub ay gubwat ten
Diyos, gubwat ten Ama a nanglalang ten atanan
a bagay a mangdemlag dilanget. Maghagu man i
bagayid a hidi iyad, en Diyos ay awan magbabagu.

18 Ingkaluub nen Diyos a magin anak na kitam
ten pamamag-itan nen upos nen katutuhanan,
tanni magin pinakamahalaga kitam ten atanan a
linalang na.

En Pdgsanig sakay Panggamet

19 pakatandaan moy iddi kakkapatkaka ku, mag-
pakahusay kam a magsanig, pagisipan moy pa
bagu kam a magupos sakay dyan kam pagdaka a
magsaranta.

20 Gapu ni maiyamut ka ay awan mu masunud
en matuwid a kagustuwan nen Diyos.

21 Kaya addggan moy dan en atanan a
magkadukas a gamet.  Magpakababa kam a
pasakup ten Diyos sakay tanggapan moy en upos
na aimmula na ten pusu moy ta iyad en mangligtas
dikomoy.

22 Ni sinanig moy la en Upos nen Diyos sakay
awan moy inggamet ay linoku moy la en sadili
moy.

23 Ni deyaman en ndgsanig ten upos nen Diyos
sakay awan na iyud ginamet ay kuman a en tolay
a naggaspehu.

24 Kdttapos na a ketan en sadili na, sakay kallakad
na ay pagdaka na dan a kalimunan en idsura na.

25 Peru en tolay a tulos-tulos a magadal sakay
sumunud ten Kautusan a awan ti kulang sakay
mangpalaya ten tolay, ay hidi en pagpalaan nen
Diyos ten atanan a gamitan di. Hidi en sumunud
ten nasanig di sakay awan makalimon.

26 Niten palagay mu ay relihiyoso ka peru awan
mu mapugad en dila mu, ay lokuwan mu la en
sadilimu, sakay awan ti kuwenta en relihiyon mu.

27 En rilihiyon a ibilang nen Diyos Ama a ma-
linis sakay awan ti kapintasan ay kona haddi: en
tumulung ten ulila hidi sakay ten bilu hidi ten
kahirapan di, sakay en awan hidi mak-arig ten
magkadukas a gamet ti munduwiday.

2

Babala ten Tehud a Panigan

1 Kakkapatkaka ku hidi, bilang mannampalataya
kanni Jesu-Cristo a maluwalhati a Panginoon tam,
dapat a parehu la en pangileng tam ten atanan a
tolay.

2 Nadid ni tehud a summaddap a essa a maya-
man ten miting moy a nakabadu timaganda sakay
nakasangkalan ti gintu, sakay summaddap bi en
essa a pubri a nakabadu ti rappot,

3 sakay ni pinospos moy ti maganda en maya-
man a kinagi moy, “Haddi ka maggetnud ti maga-
nda iday a bangku,” sakay kinagi moy ten pubri
a, “Magtaknag ka dalla haan oni maggetnud ka ti
ditagen.”

4Nikona haud i gamitdn moyid ay tehud kamon
a pinanigan, sakay naghatul kamon ti liwat.

5 Tandaan moy kdkkapatkaka ku hidi. Pinili nen
Diyos en pubri hidi ti munduwiday tadnni magin
mayaman ti pAnnampalataya sakay tanni mebilang
hidi ten kahariyan nen Diyos a impangaku na ten
atanan a magmahal dikona.

6 Peru imemenos moy en pubri hidi! Awan
beman en magkayaman hidi en mangapi dikomoy
sakay mangdimanda dikomoy?

7Hidi bi en méagsasestiyan ten maganda a ngaran
a inyatad dikomoy:.

8 Maganda en gamet moy ni sunuddn moy en
utus ten kahariyan nen Diyos, kinagi na ten Kasu-
latan a, “Mahaldn mu en kaparehu mu a kona ten
padgmahal mu ten sadili mu.”

9Peru ni awan parehu i pangileng moyid ten to-
lay ay nagkasala kamon, sakay ayun ten Kautusan
ay dapat kam a parusaan.

10 En tolay a lumabag ten essa a utus, ay
lummabag ten atanan nen Kautusan.

11 Inyutus nen Diyos a, “Dyan kam
mangalunya.” Tehud pa bi siya a utus a, “Dyan

kam mamunu.” Nadid maski ni awan kam
nangalunya ni namunu kam, ay sinuway moy

padi en utus nen Diyos.

12 Kaya magingat kam ten ararikad moy sakay
ten paggupos moy. Gapu hatulan kam nen Diyos
ayun ten kautusan a mangpalaya dikomoy.

13 Awan kagbiyan nen Diyos a hatulan en tolay
a awan makabetu a mangagbi ten agum, peru en
tolay a makakkagbiyan ay awan dapat a manteng
ten paghatul.

En Pdnnampalataya ay ten Gamet

14 Ké4kkapatkaka ku hidi, &nya beman serbiyid nen
pannampalataya nen tolay ni awan labi ketan ten
gamet na? Meligtas beman siya ni konaid haud a
pannampalataya?

15 Nadid ni tehud kam a kapatkaka a awan ti
mesulot a badu sakay awan ti makan,

16sakay kinagi moy la a, “Kagbiyan ka nakuwan
nen Diyos a paketaan ti badu mu sakay makan
mu.” Anya i metulungid ni iyud ni awan moy bi
hidi inatdenan ten kailangan di?

17Kaya en pdnnampalataya a awan ti kaguman a
gamet ay patay.

18 Peru tehud bi a magkagi a, “Tehud ka a
pannampalataya, en kao ku ay gamet.” 1 tabbig

kuwid ay, ipeta mu dikoku en pannampalataya
a awan ti gamet sakay ipeta ku bi dikomu en
pannampalataya ku ten pamamag-itan nen gamet
ku.

19 Awan beman maniwala ka a essa la en Diyos?

Tama iyan! Maski en dimonyo hidi ay maniwala
bi sakay magpagpag pa hidi ti dnteng.

20 Sijko a mangmang! Gustu mu beman a
patunayan ku dikomu a awan ti kuwenta en
pannampalataya a awan ti kaguman a gamet?

21 Kona ten ninunu tam a ti Abraham a ki-
nasayaan nen Diyos dikona iyalay na ten altar ti

Isaacaanakna. ]
22 Ketan moy haddi a en pannampalataya na ay

tehud a kaguman a gamet. Napatunayan a en
pannampalataya na ay tama ten pamamag-itan nen
ginamet na.

23 Kaya nangyari dan en nakasulat a,
“Summampalataya ti Abraham ten Diyos,
sakay imbilang siya nen Diyos a matuwid gapu
ten pannampalataya na.” Kaya ti Abraham ay
nangaranan a amigu nen Diyos.

24 Kaya ketan moy haddi a magin karapatdapat
en tolay ten Diyos ten pamamag-itan nen gamet
na, bakan a ten pannampalataya la.

25 Kona labi ten nangyari kanni Rahab a
mangngilallaki, imbilang siya nen Diyos a matuwid
gapu ten ginamet na a pinatulos na en Israelita
hidi a espiyya sakay tinulungan na hidi a
makaginan ten pamamag-itan nen iba a dilan.

26 Nikonya a en baggi a awan ti ispiritu ay patay,
ay kona labi hud, en pannampalataya a awan ti
gamet ay patay.

3

En Magamet nen Dila

1 Kékkapatkaka ku hidi, awan dapat a makpal
dikomoy en magin tagapagtoldu. Gapu tukoy moy
a mas mahigpit en paghatul dikotam a tagapag-
toldu nan ten agum a tolay.

2 Atanan tam ay pirmi a magkamali. En tolay a
awan dan magkamali ten paggupos naay awan dan
ti pagkukulang, sakay kaya na dan a pugaddan en
sadili na.

3 Ni pirinuwan tam en kabayu ay mapasunud
tam, kaya maski hadya gustu tamid a angayan ay
maari la.

4 Isipan tam ddlla en barku: dikal peru kaya
a ipadpad nen mabegsak a pards, peru mapaan-
gay nen kapitan ten maski hadya gustu na ten
pamamag-itan nen badit a timon.

5Kona labi haédn en dila nen tolay, badit la peru
tunay ti kadikdl en magamet na a kahambugan.

Isipan moy dalla en malawak a talon, a kaya a
tutudan nen sabadit a apoy.

6 En dila ay kuman ngani a apoy, sakay kuman
a essa a mundu a naputat ti magkadukds a mang-
padingat ten buu moy a pagkatolay. Apoyid a iyad
ay gubwat ti impiyerno a mangsida ten biyag nen
tolay.

7En atanan a kalasi ni hayup a maglakad, ibun,
en magarakas hidi, sakay en ked hidi ten dinom ay
kaya a paamuwadn, sakay talaga a mapaamu nen
tolay.

8 Peru awan ti tolay a makapagpaamu ten dila.
Tunay iyad ti dukas sakay awan kaya a pugaddan,
sakay putat ti ilu.

9 G4ggamitdn tam en dila tam ten pagpuri ten
Panginoon tam sakay ten Diyos Ama, sakay
pagmuda ten agum a tolay a linalang a kawangis
nen Diyos.

10 En pagpuri ten Diyos sakay en pdgmuda ten
agum a tolay ay maggubwat la ten essa a ngusu.
Kakkapatkaka ku hidi awan iyad dapat a mangyari.

11 Kona labi ten bukal, maari beman a lumuwas
ten eessa a bukal en dinom a matablal sakay
dinom a maasen?

12 Kékkapatkaka ku hidi, impusibli a magbunga
ti olibo en igos oni maghunga ti igos en ubas.

Kona labi ten essa a bukal a maasen a awan ka
makasagab ti matablal a dinom.

En Karunungan a Gubwat ten Diyos

13 Ni deya dikomoy en tehud a karunungan
sakay tehud a pangintendi ay kailangan a patu-
nayan na. Mapatunayan iyad ten pamamag-itan
nen maganda na a kakkabiyag sakay maganda a

gamet a tehud a pagpakababa sakay tehud a karu-
nungan.

14Peru ni pairaldn moyid ten pusu moy ay inggit
sakay makasadili a kagustuwan, ay dyan moy
ithambug a marunung kam ta gapu ni magkakon-
ahud ay imbilang moy a liwat en katutuhanan.

15T karununganid a kona haan ay bakan a gub-
wat dilanget, nan gubwat ti munduwiday sakay
makadimonyo.

16 Ni ked hadya en inggit sakay makasadili a
kagustuwan ay ked bi haud en kaguluwan sakay
atanan a kalasi ni madukas a gamet.

17 Peru en karunungan a gubwat ten Diyos,
purumeru ten atanan ay tehud a malinis
a Kkakkabiyag, masassordn ti kapayapaan,
mahinahun, awan makutid, makakkagbiyan,
masipag a maggamet ti maganda, parehu
en pangileng na ten tolay sakay awan
magkukunwari.

18 Magbunga ti matuwid en bine nen kapaya-

paan a immula nen tolay a masassoran ti kapaya-
paan.

4

Kadima nen Diyos en Amigu ni Munduwiday

1 Anya nagsapulanid nen pamdagdadema moy?
Awan beman en magkadukas moy hidi a kagus-
tuwan a mamagdadema ten pusu moy?

2 Masor kam ten sari-sari a bagay peru awan
moy maalap, kaya maski mamunu kam basta
maalap moy la en gustu moy. Gapu ten kakkasor
moy ten bakan moy a kao ay mamagdadema kam.
Kaya awan moy maalap en gustu moy ay gapu
awan kam maggid ten Diyos.

3 Peru ni mdaggid kam ten Diyos ay awan kam
makatanggap gapu madukas en ked ten isip moy,
sakay gustumoy la a masunud en magkadukas moy
hidi a kagustuwan.

4Sikam a awan tapat ten Diyos! Awan moy be-
man tukoy a en amigu ni munduwiday ay kadima

nen Diyos? En tolay a masor a mdk-amigu ti
munduwiday ay kadima di en Diyos.

5> Dyan moy isipan a awan ti serbi en ked ten
kasulatan a, “Sasala nen Ispiritu a inyatadd nen
Diyos dikotam a tehud siya a kaagew ten padgmahal

tam.”
6 Tunay ti kadikdl en kagbi nen Diyos dikotam,

kona ten nakasulat a, “Kalaban nen Diyos en ham-
bug hidi peru kagbiyan na en magpakababa hidi.”

7 Kaya magpasakup kam ten Diyos. Labanan
moy en diyablo sakay adeyuwan na kam.

8 Umadeni kam ten Diyos, sakay umadeni siya
dikomoy. Magpakalinis kamon ten biyag moy
sikam a makasalanan hidi! Sikam a pabagu-bagu
ti isip ay baguwan moy dan en sadili moy.

9 Magluksa kam sakay magsanget; palitan moy
en pagtawa moy ti pagsanget sakay en kasayaan
moy ti kalungkutan.

10 Magpakababa kam ten atubengan nen Pangi-
noon sakay itaas na kam.

Dyan Humatul ten Kaparehu Mu

11 Kakkapatkaka ku hidi, dyan moy pintasan en
kaparehu moy. En magpintas oni humatul ten
kapatkaka na ay pinintasan na sakay hinatulan
en Kautusan. Sakay ni hatulan mu en Kautusan
ay bakan ka dan a tagasunud nen Kautusan nan
tagahatul na ka dén.

12 Deya ka para manghatul ten kaparehu mu
a tolay? En Diyos en nanggamet ten Kautusan
sakay siya bi en tagahatul. Siya la en tehud a
kapangyariyan a magligtas sakay magparusa.

Dyan Maghambug

13 Sanigan moy i kagiydn kuwiday, sikam a
magkagi ti kona haddi, “Nadid oni ni ilaw ay angay
kami ti essa a banuwan. Magsataon kami haud a
magnigosyu tanni kumita kami ti dikal a halaga.”

14 Awan moy tukoy ni dnya i mangyariyid ten
biyag moy ni ilaw. En biyag moy ay kuman la a
asok a saglit a magbuu sakay awan magmalay ay
mawan.

15 Dapat ay kona hdaddi i kagiydn moyid, “Ni
kagustuwan nen Panginoon a mabiyag kami padi
ay itulos mi en balak mi.”

16 Peru magmadikal kam sakay maghambug.
Liwat iyan!

17 En awan manggamet ten tama a tukoy na a
dapat na a gamitan, ay magkasala.

S

Paala-ala ten Mdgkayaman hidi

1 Sikam a mdgkayaman hidi, sanigdnndk moy!
Maglungkut kam sakay magsanget gapu ten
matindi a hirap a dumemat dikomoy.

2Nawan dan en kayamanan moy sakay en badu
moy hidi ay indbbut-abbutan ddn ni insektu.

3 En silber moy sakay gintu ay kinalawang dan,
sakay en kalawang na i magpatunayid kontra
dikomoy, kuman iyad a apoy a mangtutud ten
baggi moy. Makpal kam a pindppuron a kaya-
manan ti katapusaniday a panahun.

4 Awan moy inupaan en pinagtarabahu moy
hidi ten luta moy, maski en pinaggapas moy hidi
ay magdaing ten Diyos. Sanigan moy! En pagdaing
di ay nasanig dan nen Panginoon a makapang-
yariyan dilanget.

> Nagpakasarap kam ti biyag ti lutaiday, sakay
magpapatabiyan kam a kona ten hayup a adeni dan
a bunuwan.

6 Hinatulan moy sakay pinabunu en tolay a
matuwid a awan makalaban.

Pagtiyaga sakay Pdgdasal
7 Kékkapatkaka ku hidi, magtiyaga kam a magu-
ray a hanggan ten kdddemat nen Panginoon. Kona
ten magmula a matiyaga a maguray ti uden sakay
ten maganda a pagbunga nen mula na.
8 Kona labi dikomoy, dapat kam bi a magtiyaga
sakay begsakkan moy en isip moy gapu adeni dan
a dumemat en Panginoon.

9 Kakkapatkaka ku hidi, dyan kam magreklamu
ten balang essa tanni awan kam hatulan nen
Diyos. Adeni dan a dumemat en paghatul ten
atanan a tolay.

10 Kékkapatkaka ku hidi, ilingdn moy en propeta
hidi a nangaral ten ngaran nen Panginoon, a
matiyaga hidi a nagtiis ten kahirapan di, kaya
arigan moy hidi.

11 Kakagiyan tam a pinagpala en tolay a
matiyaga sakay magtiis ti hirap. Nasanig moy
dan en tungkul ten pagtiis ni Job, sakay tukoy moy
a ten katapusan ay pinagpala siya nen Panginoon.
Ginamet iyad nen Panginoon gapu makakkagbiyan
siya sakay mabait.

12 Higit ten atanan kakkapatkaka ku hidi, dyan
kam manumpa ni mangaku kam. Dyan moy
kagiyan a, “Tistigu ku en langet oni tistigu ku en
luta,” oni dnyaman a bagay. Tama dan a kagiyan

moy a, “Uhu,” ni uhu sakay “Awan,” ni awan, tanni
awan kam hatulan nen Diyos.

13Ni tehud a maghirap dikomoy ay dapat siya a
magdasal. Ni tehud a masaya dikomoy ay dapat
siya a magkansiyon ti papuri ten Diyos.

14 Ni tehud a te saket dikomoy ay dapat a padu-
law na en pinunu hidi nen simbaan, tanni idasal
di siya sakay haplasan di ti langis ten ngaran nen
Panginoon.

15 Pagpiyyadn nen Diyos en tehud a saket gapu
ten dasal a tehud a pannampalataya. Pabegsakkan
siya nen Panginoon sakay patawadan na en

kasalanan na hidi.
16 Kaya itapat moy ten kdkkapatkaka moy hidi en

kasalanan moy sakay idasal moy en balang essa
tdnni magpiyya kam. Dikal en magamet nen dasal
nen tolay a matuwid.

17Kona kanni Elias, a tolay labi a kaparehu tam.
Nagdasal siya ti buu a pusu a nakuwan ay dyan
maguden, kaya awan ngani naguden ti tallu ay ti

kalahati a taon. _
18 Dikona a nagdasal siya a ruway a maguden

ay naguden ngani, lummagu en mula hidi sakay
naghunga.

19 Kékkapatkaka ku hidi, ni tehud a essa dikomoy
a nesina ten katutuhanan ay maganda ni tehud

bi a essa dikomoy a makapangakit a soli siya a
ruway.

20 Tandaan moy iddi: en makapangpasoli ten
essa a makasalanan ten tama a kakkabiyag ay
nangligtas ti essa a kaluluwa ten kamatayan sakay
nakapagpatawad ti makpal a kasalanan.

